

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՊԵՍ ՆԱԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2022 թվականի հաստատված բյուջեով նախատեսված ծրագրերի շրջանակներում կատարել վերաբաշխում՝ 2,669 հազար դրամի չափով՝ բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ վերաբաշխվող գումարը ուղղելով Դիլիջան համայնքի Հ.Շարամբեյանի անվան ժողովրդական արհեստների թանգարանի նորոգման, ամրակայման աշխատանքների ծավալների ավելացմանը: Նախագծով նախատեսվում է նաև 5,615.8 հազար դրամն ուղղել ՀՀ կառավարության պահուստային ֆոնդ:
Նախագծով նվազեցվում է ՀՀ ԿԳՄՍ նախարարության 2022 թվականի պետական բյուջեի 1075 ծրագրի 21001 միջոցառմամբ նախատեսված գումարի մի մասը, որի հետագայում վերականգնման անհրաժեշտությունը բացակայում է: 
Ընթացիկ իրավիճակը և խնդիրները.
Դիլիջան համայնքի Հ.Շարամբեյանի անվան ժողովրդական արհեստների թանգարանի նորոգման, ամրակայման աշխատանքները մեկնարկել են ս.թ.-ին, ինչի համար հայտարարվել է համապատասխան մրցույթ «Գնումների մասին» օրենքին համապատասխան և ՀՀ ԿԳՄՍ նախարարության և «ԱՐԹՄԱՇԻՆ» ՍՊԸ-ի միջև 2022 թ. ապրիլի 20-ին կնքվել է պետության կարիքների համար կապալային աշխատանքների կատարման պետական գնման պայմանագիր (N ՀՀԿԳՄՍՆԲՄԱՇՁԲ-22/3): Պայմանագրի շրջանակներում անհրաժեշտություն է առաջացել իրականացնել որոշակի ճշգրտումներ և լրացումներ, ինչը հանգեցրել են նոր աշխատանքների ավելացմանը՝ հիմնականում կապված հիմքերի ուժեղացման, հողային աշխատանքների հետ: Մասնավորապես՝ րոշ աշխատանքներ ներառված չեն եղել նախագծային փաստաթղթերում, և հիմքերի քանդման ժամանակ առաջացել է բնահողի և բետոնի քանդման աշխատանքների մասով ՆՆՓ-երի լրամշակման կարիք:
Կատարվելիք ծավալների ավելացման վերաբերյալ նախագծի հեղինակի, տեխնիկական հսկողություն իրականացնողի և կապալառուի կողմից ներկայացվել է մասնագիտական ակտ /փափեթը փորձաքննված է, կցվում է/: Ավելացվող աշխատանքների արժեքը կազմում է 2,669.9 հազար դրամ և չի գերազանցում ՀՀ կառավարության 2017 թ. մայիսի 4-ի թիվ 526-Ն որոշմամբ հաստատված Գնումների գործընթացի կազմակերպման կարգի 56-րդ կետի 2-րդ ենթակետով թույլատրվող 10%-ը:
Նախագծի 2-րդ կետով նախատեսվում է թույլատրել ՀՀ ԿԳՄՍ նախարարությանը Բջնի գյուղի Սբ. Աստվածածին եկեղեցու հյուսիսային ավանդատան արտաքին պատի վերականգնման նպատակով կնքված կապալային աշխատանքների կատարման և տեխնիկական հսկողության ու հեղինակային հսկողության ծառայությունենրի մատուցման պայմանագրերի վերջնաժամկետը երկարաձգել մինչև 2023 թվականի օգոստոսի 1-ը ներառյալ: Նշվածը բխում է այն հանգամանքից, որ հուշարձանների վերականգնումը անթույլատրելի է իրականացնել եղանակային ցուրտ պայմաններում, իսկ աշխատանքները հնարվոր է եղել մեկնարկել միայն նոյեմբերի վերջին, քանի որ գումարը հատկացվել է ՀՀ կառավարության 03.11.2022թ. N 1701-Ն որոշմամբ և համաձայնագրերը կնքվել են նոյեմբերի վերջին: Ներկայիս դրությամբ իրականացվել են նախապատրաստական աշխատանքները  (հանքերից տեղափոխվել են շինանյութը և քարերը, կապվել է տախտակամածը), իսկ բուն վերականգնման աշխատանքները կարող են մեկնարկել գարնանը: Ըստ այդմ, հաշվի առնելով, որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետով արգելվում է պայմանագրի ժամկետը երկարաձգել ավելի քան 30 օրացուցային օրով՝ Նախագծով նախատեսվել է դրույթ, որով թույլ կտա Նախարարությանը կապալառուի և տեխնիկական ու հեղինակային հսկողության ծառայություններ մատուցողների հետ կնքած պայմանագրերը համարել գործող 2023թ.-ին: Հաշվի առնելով այն հանգամանքը, որ սույն թվականին շինարարական աշխատանքների չիրականացնելը վերջիններիս մեղքով չէ՝ Նախագծով նախատեսվում է թույլատրել չկիրառել համապատասխան տույժեր և տուգանքներ նրանց նկատմամբ: 

Կարգավորման նպատակը և բնույթը. 
         Որոշման նախագծի ընդունմամբ կիրականացվի Դիլիջան համայնքի Հ.Շարամբեյանի անվան ժողովրդական արհեստների թանգարանի նորոգման, ամրակայման աշխատանքների ծավալների ավելացումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն մշակութային դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություն և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ կատարելու, ինպես նաև գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում, իսկ  ՀՀ կրթության, գիտության, մշակույթի և սպորտի նախարարության ծախսերը նվազում են 5,615.8 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թթ. ծրագրի «4.9 Մշակույթ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում» և 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»:
Նշվածն ամրագրված է նաև ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 10-րդ կետի 10.8 ենթակետում, որի ակնկալվող արդյունքն է 50 պատմամշակութային հուշարձանի վերականգնումը:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



